
Dosadašnja istraživanja nisu dala u potpunosti jednoznačne rezultate kada je riječ o povezanosti religijskih moralnih uvjerenja roditelja i psihičke stabilnosti djece. Cilj ovog istraživanja je  ispitati povezanost religijskih moralnih uvjerenja roditelja sa psihičkom stabilnošću djece, odnosno kako su različite dimenzije religijskih moralnih uvjerenja roditelja povezani sa aspektima psihičke stabilnosti djece. Uzorak je sačinjavalo 186 ispitanika oba spola od čega 62 učenika/ce osnovnih škola općine Tuzla i 124 njnihova roditelja. Za istraživanje su korištene psihološke metode, tehnike, upitnici i statističke metode. Pomoću upitnika izvršena je identifikacija ispitanika s obzirom na socijalni način života te procjenu moralnosti kroz skalu moralnih uvjerenja. Korišten je upitnik intrinzične/ekstrinzične religiozne orijentacije kod roditelja. U istraživanju su korišteni testovi poput: Hamburška skala neurotizma i ekstraverzije za djecu i omladinu (HANES), Test super-ega, Tulška skala samopoimanja  za adolescente. Statistička obrada je rađena u SPSS 12.0. Nedvojbeno je pokazano što je stepen religijskog moralnog uvjerenja očeva i majki veći to je veći i stepen religijskog moralnog uvjerenja učenika. Veći neuroticizam djece uvjetuje da su  školski uspjeh i vladanje manji. Rezultati istraživanja su  pokazali što je stepen ispoljene društvenosti veći time je bolje vladanje a niži stepen neuroticizma djece. 
